
	24. Iqis li huwa vitali li l-ftehimiet internazzjonali, partikolarment dwar il-kummerċ, l-enerġija, ir-riammissjoni, is-sigurtà u l-kooperazzjoni teknika, ma jmorrux kontra l-prinċipji fundaturi tal-UE minquxa fl-Artikolu 21 tat-TUE; jipproponi li l-valutazzjonijiet tal-impatt tad-drittijiet tal-bniedem permezz ta’ standards stabbiliti jitwettqu qabel it-tnedija tan-negozjati ta’ ftehimiet bħal dawn kif ukoll waqt l-istadju tan-negozjati, u jiġu segwiti b’rapporti ta’ progress regolari li jinkludu l-valutazzjonijiet magħmula mill-istituzzjonijiet u s-servizzi tal-UE li huma responsabbli għall-implimentazzjoni u l-valutazzjonijiet ipprovduti minn organizzazzjonijiet lokali u internazzjonali tas-soċjetà ċivili li huma parti minn mekkaniżmi ta’ monitoraġġ tas-soċjetà ċivili istituzzjonalizzati; jinsisti, fir-rigward ta' dan, fuq l-użu sħiħ tal-Artikolu 218 tat-TUE li jgħid li l-Kummissjoni għandha l-obbligu li tinforma lill-Parlament u l-Kunsill fl-istadji kollha tan-negozjati tal-ftehimiet internazzjonali mal-pajjiżi terzi; iqis li huwa ta' importanza kbira, f’dan ir-rigward, li l-istituzzjonijiet tal-UE jiġu pprovduti b'kompetenza ta' kwalifiki għolja u indipendenti dwar is-sitwazzjonijiet tad-drittijiet tal-bniedem u d-demokrazija tal-pajjiżi individwali;
	24. Iqis li huwa essenzjali l-ftehimiet internazzjonali ma jmorrux kontra l-impenn tal-UE fil-qasam tad-demokrazija u tad-drittijiet tal-bniedem; itenni t-talba tiegħu lill-Kummissjoni u lill-Kunsill li jimplimentaw b'mod effettiv il-klawsoli relatati mad-demokrazija u mad-drittijiet tal-bniedem fil-ftehimiet internazzjonali u jitlob, konsegwentement, li jiġi stabbilit mekkaniżmu ta’ implimentazzjoni effettiva ta’ dawn il-klawsoli fl-ispirtu tal-Artikoli 8, 9 u 96 tal-ftehim ta’ Cotonou; jipproponi li jitwettqu valutazzjonijiet tal-impatt tad-drittijiet tal-bniedem matul il-fażi tan-negozjati, li għandhom jiġu segwiti b'rapporti ta’ progress regolari li jinkludu l-valutazzjonijiet magħmula mill-istituzzjonijiet tal-UE u mis-servizzi responsabbli għall-implimentazzjoni u valutazzjoni mwettqa mill-organizzazzjonijiet lokali u internazzjonali tas-soċjetà ċivili fil-qafas tal-mekkaniżmi instituzzjonalizzati ta' monitoraġġ tas-soċjetà ċivili; iqis li dawn il-klawsoli għandhom jagħmluha possibbli li l-Kummissjoni tissospendi tal-inqas temporanjament il-vantaġġi kummerċjali, fosthom dawk li jirriżultaw minn ftehimiet ta' kummerċ ħieles meta jkun hemm provi suffiċjenti ta' ksur tad-drittijiet tal-bniedem, inklużi fir-rigward tad-dritt għax-xogħol, jew fuq inizjattiva tagħha stess, jew fuq talba ta’ Stat Membru jew tal-Parlament Ewropew;

